
	Ձեր 18.07.2022թ. N 1/01.3/10485-2022 գրությամբ ներկայացված Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
	

	1.	Նախագծով առաջարկվում է շրջակա միջավայրի նախարարության ՊՈԱԿ-ների անշարժ գույքերի իրավունքի պետական գրանցումներն իրականացնելու և այդ գործընթացը ՀՀ կառավարության 16.12.2021թ. N 2047-Ն որոշմամբ սահմանված ժամկետներում ապահովելու նպատակով ՀՀ 2022թ. պետական բյուջեի 1155 ծրագրի 11004 «Սևան» ազգային պարկի պահպանության, պարկում գիտական ուսումնասիրությունների, անտառատնտեսական աշխատանքների կատարում» միջոցառման համար նախատեսված հատկացումներից 28.7 մլն դրամ գումար վերաբաշխել Հավելված 3-ում նշված թվով 5 ՊՈԱԿ-ներին: 
Այդ կապակցությամբ նշենք, որ ՀՀ 2022թ. պետական բյուջեի 1155 ծրագրի 11004 միջոցառմանը լրացուցիչ հատկացվել է 128.0 մլն դրամ՝ 89 հա ջրածածկ անտառտնկարկների մաքրման աշխատանքների համար (Հիմնավորման համաձայն մինչև տարեվերջ հնարավոր կլինի նշված ոչ ֆինանսական  ցուցանիշն ապահովել մինչև 64.8 հա–ի չափով):
Միաժամանակ, ՀՀ կառավարության 2021թ- N 1133-Ն որոշմամբ 2021թ. Սևանա լճի ջրածածկ անտառտնկարկների 50 հա մաքրման նպատակով էքսկավատորային սարքեր, տրակտորներ, բեռնատարներ ձեռք բերելու համար ««Սևան» ազգային պարկ» ՊՈԱԿ-ին հատկացվել էր 132.6 մլն դրամ: Մինչդեռ 2021թ. փաստացի մաքրվել է ընդամենը 4.89 հա։
Ընդ որում, 1155 ծրագրի 11004 միջոցառման գումարների ավելացման անհրաժեշտությունը հիմնավորվել է 2022-2024թթ. բյուջետային գործընթացի քննարկումների բոլոր փուլերում և, հաշվի առնելով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, ուստի խնդրում ենք հիմնավորել, թե ինչով է պայմանավորված նախատեսված միջոցառման գծով աշխատանքների թերկատարումը և դրանով պայմանավորված գումարների վերաբաշխումը:
	Չի ընդունվել
Մինչև օրս, մաքրման աշխատանքների իրականացման համար հիմք են հանդիսացել 2019-2021 թվականների համար նախատեսված շրջակա միջավայրի նախարարության «Անտառային մոնիթորինգի կենտրոն» ՊՈԱԿ-ի կողմից կազմված նախագծա-նախահաշվային փաստաթղթղերը, և հաշվի առնելով նախորդ տարիներին կատարված մաքրման աշխատանքների արդյունքում արձանագրված անհամապատասխանությունները, անհրաժեշտություն է առաջացել ձեռք բերել Սևանա լճի ջրածածկ անտառտնկարկների մաքրման աշխատանքների կատարման համար անտառների գույքագրման խորհրդատվական ծառայություններ, այդ թվում՝ նոր նախագծային աշխատանքներ: 
    ՀՀ 2022  թվականի պետական բյուջեով 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի 11002 «Սևանա լճի ջրածածկ անտառտնկարկների մաքրում» միջոցառման մասով նախատեսվել է 118 163.0 հազար դրամ հազար դրամ, որի դիմաց նախատեսված էր մաքրել 155 հա տարածք։ 
     «Սևանա լճի ջրածածկ անտառտնկարկների մաքրում» միջոցառման իրականացման նպատակով 2022 թվականի փետրվարի 4-ին հայտարարված բաց մրցույթի արդյունքում հաղթող չի ճանաչվել և գնման ընթացակարգը 2022 թվականի ապրիլի 21-ին հայտարարվել է չկայացած։ 
    Մինչև օրս, մաքրման աշխատանքների իրականացման համար հիմք են հանդիսացել 2019-2021 թվականների համար նախատեսված շրջակա միջավայրի նախարարության «Անտառային մոնիթորինգի կենտրոն» ՊՈԱԿ-ի կողմից կազմված նախագծա-նախահաշվային փաստաթղթղերը, և հաշվի առնելով նախորդ տարիներին կատարված մաքրման աշխատանքների արդյունքում արձանագրված անհամապատասխանությունները, անհրաժեշտություն է առաջացել ձեռք բերել Սևանա լճի ջրածածկ անտառտնկարկների մաքրման աշխատանքների կատարման համար անտառների գույքագրման խորհրդատվական ծառայություններ, այդ թվում՝ նոր նախագծային աշխատանքներ: Այդ նպատակով շրջակա միջավայրի նախարարությունը նախաձեռնել և 2022 թվականի մայիսի 16-ին, հայտարարել է գնման մրցույթ, ինչի արդյունքում հաղթող ճանաչված կազմակերպության գնային առաջարկը կազմել է 48800.0 հազար դրամ։ Պայմանագիրը կնքվել է 2022 թվականի հունիսի 8-ին։
     Ելնելով վերոգրյալից ՀՀ կառավարության 2022 թվականի հուլիսի 28-ի N1169-Ն որոշմամբ նախատեսված 118,2 մլն․ դրամ գումարից 48.8 մլն դրամ գումարը հատկացվել է խնդրո առարկա աշխատանքների իրականացման համար անհարաժեշտ գույքագրման աշխատանքներին և համապատասխան նախագծային փաստաթղթերի ձեռքբերմանը։
Միաժամանակ, ՀՀ 2022 թվականի պետական բյուջեի 11004 «Սևան» ազգային պարկի պահպանության, պարկում գիտական ուսումնասիրությունների, անտառատնտեսական աշխատանքների կատարում» միջոցառման շրջանակներում նախատեսված է 89 հա ջրածածկ անտառտնկարկների մաքրում՝ մոտ 128.0 մլն դրամ գումարի չափով։ Այս միջոցառման շրջանակներում մինչ օրս իրականացվել են մաքրման աշխատանքներ մոտ 21  հա-ի վրա, որից 11.2 հա-ը փաստագրվել է նախարարի հրամանով ստեղծված աշխատանքային խմբի կողմից։ Փաստացի ծախսը 1-ին կիսամյակի մասով կազմել է 21.1 մլն դրամ։ 
Նախագծային փաստաթղթերի առկայությունը հնարավորություն կտա հստակ գնահատել և պլանավորել իրականացման ենթակա աշխատանքները։
Ելնելով վերոգրյալից՝ առկա իրավաիճակում նպատակահարմար է դիտարկվում չծախսված գումարների ուղղումը  ՀՀ կառավարության 26.01.2006թ. N346-Ն որոշման պահանջների կատարմանը։

	2. Չնայած Նախագծի անհրաժեշտությունն առաջացել է ՀՀ կառավարության 26.01.2006թ. N 346-Ն որոշման պահանջների կատարմամբ՝ մինչև 2024 թվականի հունիսի 1-ը (ժամկետը փոփոխվել է ՀՀ կառավարության 16.12.2021թ. N 2047-Ն որոշմամբ) իրականացնել սույն որոշման N 2 հավելվածով հաստատված ցանկում ընդգրկված սեփականության իրավունքի պետական գրանցում չունեցող անշարժ գույքի նկատմամբ ՀՀ օրենքով սահմանված կարգով գույքային իրավունքների պետական գրանցման աշխատանքները և հանձնել կոմիտեի տնօրինությանը, այնուամենայնիվ  նշենք, որ 2023-2025 թթ. բյուջետային գործընթացի շրջանակներում հիշյալ նպատակով ՀՀ շրջակա միջավայրի նախարարության կողմից հայտ չի ներկայացվել: Հետևաբար անհրաժեշտ է հիմնավորել այդ աշխատանքների հրատապությունը։
	Չի ընդունվել
2020 թվականի հունիսի 25 N1079-Ն Կառավարության որոշման (այսուհետ՝ Որոշում) կատարումն (հավելվածներում ներառված անշարժ գույքի մասով) ապահովելու նպատակով շրջակա միջավայրի նախարարության կողմից 2021 թվականի ընթացքում կատարվել են մի շարք աշխատանքներ, որոնց արդյունքում ձևավորվել է պետական գրանցման ենթակա գույքային միավորների վերջնական փաթեթ: Վերը նշված աշխատանքների հետաձգումը նպատակահարմար չէ հաշվի առնելով, որ ՇՄ 2022 թվականի պետական բյուջեի 1155 ծրագրի 11004 միջոցառման գծով  ներկա պահին առկա են ազատ միջոցներ և դրանց  ուղղումը ՇՄ ՊՈԱԿ-ների անշարժ գույքերի պետական գրանցմանը հիմնովին կլուծի խնդրո առարկա հարցը:

	3. Նախագծով նախատեսվում է վերոնշյալ նպատակի համար գումարները տրամադրել ինն ամսվա կտրվածքով, մինչդեռ Հավելված 4-ում ոչ ֆինանսական արդյունքային չափորոշիչների մասով փոփոխությունները նախատեսվում են տարեկան կտրվածքով:
	Ընդունվել է


	4 . Չեն ներկայացվել պահանջվող գումարի հաշվարկ հիմնավորումները, ինչպես նաև գնագոյացման սկզբունքները:
	Ընդունվել է
  Գնագոյացման համար հիմք հանդիսացող տեղեկանքները կցվում են:


	5. Առաջարկում ենք որպես ՊՈԱԿ-ների անշարժ գույքերի իրավունքի պետական գրանցումների հետ կապված ծախսերի ֆինանսավորման այլընտրանքային տարբերակ քննարկել ՊՈԱԿ-ների ձեռնարկատիրական գործունեությունից ակնկալվող եկամուտների հաշվին իրականացնելու տարբերակը:
	Չի ընդունվել
Շրջակա միջավայրի նախարարության ՊՈԱԿ-ների ձեռնարկատիրական եկամուտները որոշակիորեն նպաստում են կազմակերպությունների առաջնահերթ ծախսերի իրականացմանը, իսկ որոշ ԲՀՊՏ ՊՈԱԿ-ների դեպքում աշխատավարձերի վճարմանն ուղղվող ծախսերի չբավարարող մասի վճարմանը՝ հաշվի առնելով, որ ՀՀ պետական բյուջեից հատկացվող դրամաշնորհները չեն բավարարում աշխատավարձի ֆոնդի աբողջությամբ ապահովմանը:
    Ելնելով նշված հանգամանքից, որոշվել է ՇՄ 2022 թվականի պետական բյուջեի 1155 ծրագրի 11004 միջոցառման գծով առկա ազատ միջոցները ուղղել խնդրո առարկա հարցի լուծմանը:







